
dé t’ą betł’esı ɂası hoghëdı́ ɂeją sı   

Dëne ɂesólyá dëne – t’ąt’u 
ɂası henerénı̨
Ɂeją Canada k’eyaghé nats’edé k’ı dëne ɂësólyá dé 
yatı ́ɂa bets’edı ́hoɂą, dëne ɂası nedhe nółther ha 
bedarętą dé (nake nęnę̨ ɂą́ sı bedarętą dé ɂedırı 
Canada dëne darı̨lá kuę Correctıonal Servıces 
Canada hots’ı̨ hulyé (CSC) huto dëne benarëdı ́
ɂëdoghelnı̨ hel Parole Board Canada hots’ı̨ (PBC) 
hulyé, ɂeyı dëne beghą yatı ́netł’at’a ha neba hoɂąsı 
ɂesónı̨lá nı̨dé yunı̨. Ku ɂëdırı yatıé kudąné dëne 
tł’at’á hılé sı – beghą yatı ́horı̨łɂı̨h dé ɂerıhtł’ıs hı̨łtsı ́
hotthé dezą CSC hutó PBC bets’ęn, nezı ́nı̨t’́á hoɂą.
Ku k’anı̨ thılé ɂerıhtł’ıs nedhe hutł’ır nı̨ Canadıan 
Vıctıms Bıll of Rıghts dëne ɂesolyá dé t’ąt’u boghedı ́
hoɂą ghą (CVBR) hulyé k’ı ́bet’á dëne ɂesónı̨lá 
de beghą́  t’ąt’u yatı ́betł’at’á ha holı̨ sı. Ku ɂëdırı 
ɂerıhtł’ıs k’ı ́dëne yatı ́henerenı̨ horelɂı̨h dé t’ąt’u yatı ́
beghónı̨dı ́chu t’á yatı ́betł’at’á ha yatı ́hųlı̨ sı, ɂeyı 
chu t’ąt’u bets’édı ́ha yatı ́ɂedırı CVBR hots’ı̨ ɂerıhtł’ıs 
yé, t’ąt’u yatı ́beghonı̨dı ́chu t’a nełtsı ́há neba hoɂą 
CSC beyatı ́chu PBC beyatı ́hołé honaré dëne t’ą 
bedarı̨tą t’alyé ha chu honesı ́dëne ts’edı ́ha yatı hųlı̨ 
k’ı ́ɂëdırı nı̨h nask’athé.

Ku ɂëdırı yatıe netł’at’a ha 
nebá hoɂą̨ husą?
Ku yatı ́netł’at’á ha nebá hoɂąsı ́ɂëdırı yatı ́gharé net’ı̨ 
dé:

 � T’a ɂá ɂësónı̨lyá k’ı ́netth’ı hutó nenı̨ ɂá daghı̨ɂá 
huto nets’ı̨ ɂası besdohołı̨ huto tsąmba neghą 
hulé hajá dé ɂëdırı dëne t’anı̨lá ts’ı̨ ɂá, ku ɂëdırı 
dëne t’ą ɂësonı̨lá k’ı ́ɂałų beghą nayatı ́hutó 
hulɂąhılé kulı ́dëne ts’edı ́ha hoɂąsı,́ dënenałtsı ́
dëne ts’ęn yatı ́thı̨łtsı ́huto dëne ghą nayałtı ́
dëne heł; hutó

 � T’ą beł naı̨dher ɂësolyá huto belot’ı̨ne huto nel 
nadher huto dëne benakanı̨łnı̨ dé bek’enelnı̨ 
huto t’ą dëne ɂësolyá k’ı ́tthęnę yałtı ́ha dué 
dé (ba ɂeya hutó, yałtı ha dué hutó sekuı hęlı̨ 
dé); huto

 � Nęn boghı̨łnı̨ ha neba hoɂą dé beskęnę huto 
t’ą dëne bets’enı̨ k’ı ́besdółı̨ dé ɂedeba yałtı ́ha 
dué dé.

Ku ɂëdłąt’ú yatı ́neghą nı̨t’á 
ha neba hoɂą ɂá?
ɂa t’ą dëne ɂesónółdher k’ı ́beghą yatı ́kudą̨́ ne beghą 
yatı beredı ́haılé sı. Nęn huto t’ą hı̨łɂá sı neba yatı ́
horeké horı̨łı̨h dé neba hoɂąsı ɂerıhtł’ıs thełtsı̨ dé 
ɂëdıre dëne beghą ku ɂeyı “dënezı ́nıt’a” hats’edı ́
sı. Ku t’ą dëne beghą yatı ́horı̨lı̨h k’ı nake nęnę ɂąsı ́
bedarętą dé ɂëdırı dëne beghą CSC hutó PBC bets’ęn 
detł’ıs hoɂą yatı ́hozeké ha. Ku nezı nı̨ɂą de ɂëdırı 
naké hots’ı̨ bąnełt’u hots’ı̨ nets’ęn yatı ́nı̨lyé ha 
neba hoɂąsı.́
Ku t’ą dëne bedarı̨tą (nake nęnę) k’aɂų ha bedarętą 
dé provıncıal hots’ı̨ hulta dé neba hoɂası ́ɂeyer hots’ı̨ 
t’ą dëne ɂëdırı hodoghëłnı̨ k’ı ́ɂałų yatı ́netł’at’á ha 
PBC huto bets’ı̨. Ku Ontarıo huto Quebec ts’ęn hadé 
ɂeyer hots’ı̨ dëne ɂëdırı hodoghëłnı̨ k’ı bets’ęn dı̨tł’ıs 
dezą ɂëdırı há.

Ku ɂëdłąt’ú sezı ́nı̨ɂá ɂá?
Ku t’ąt’u ɂëdırı hobası ́yatı ́hųłɂá ha horı̨łı̨h dé ɂeją 
hots’ęn yawųłtı ́la: 
Canada nask’athe t’ok’é dëne ɂësólyá dé t’ą betł’esı 
ɂası hoghëdı ́ɂeją sı 
1-866-525-0554 (nanı̨hıle) 
publicsafety.gc.ca/nov 
ku t’ok’e dëne nake nęnę ɂąsı ́ha bedarętą ̨dé 
Correctional Service of Canada hulyé k’ı
1-866-789-4636 (nanı̨hıle)
csc-scc.gc.ca/victims-victimes  
ku t’ą dëne bedaharétą dé t’ą̨́  dëne yëdoghółnı̨ 
Parole Board of Canada hulyé sı
1-866-789-4636 (nanı̨hılé) 
canada.ca/en/parole-board/index.html 
Ku hoketł’a ɂı̨ghą yatı neghą nı̨t’a horı̨lı̨h de CSC huto 
PBC bets’ı̨, t’ok’e naı̨dher hoketł’a yekódorelyą hoɂą 
t’axą hots’ı̨ ɂı̨ła huto ɂası ɂá nets’ı̨ yatı ́neghą ɂedų 
hajá de.
Ku t’ąt’u nezı nı̨ɂá horı̨lı̨h t’ok’e provınce naı̨dher 
hots’ı̨ dëne ts’edı ́ha nezı ́nı̨ɂá horı̨lɂı̨h dé t’ok’e 
naı̨dher naré dëne ts’edı ́heł hutó PBC huto Ontarıo 
dé t’ą dëne hodoghëłnı̨ betł’esé sı Ontarıo Parole 
Board hulyé nanı̨hıle ɂeją hots’ęn dı̨łtsı ́neba hoɂąsı 
1-888-579-2888 huto Quebec k’eyaghé naı̨dher 

dé ɂeyı bets’ı̨ dëne hodóghółnı̨ dëne Quebec Parole 
Board bets’ęn dı̨łtsı ́naı̨łnı̨ hılé 1-866-909-8913 
hots’ęn. For t’ok’e provınce hutó naı̨dher dé ɂëdırı 
nı̨h nask’adhé t’ok’é yatı ́hųlı̨ sı Vıctım Servıces 
Dırectory hulyé sı (VSD) t’ok’e ɂëdırı ghą yatı k’onı̨ 
k’e, ku t’ą dëne yedoghółnı̨ nı̨ Polıcy Center dëne 
ts’edı ́ha yatı k’é hadé (PCVI) hulyé Canada hots’ı̨ 
dënesıyanı̨łdhe hots’ı̨ Justıce Canada hulyé. Ku t’ok’e 
nanı̨tá ha neba hoɂą ɂeją sı tsątstąne benı̨ hųlı̨ k’é: 
justice.gc.ca/eng/cj-jp/victims-victimes/vsd-
rsv/index.html. 

ku ɂëdłaghé ghą yatı ́netł’at’a 
ha neba hoɂą ɂá?
ku nezı nı̨ɂą dé CSC huto PBC beheł, nets’ęn ɂëdırı 
yatı ́nëtł’at’a ́ ha:

 � T’ą dëne ɂësonı̨lá sı bezı;́
 � T’anółther sı ghą t’a hulɂą chu t’ok’e 

beghąnayaı̨tı ́hots’ı̨ yatı́
 � Ku t’oho bedarętą chu tanı̨łthá bëdarı̨tą; chu
 � T’oho ɂëłotselë hots’ęn benaredı ́chu t’oho t’a 

dzı̨ne beghǫt’ą sı.

Ku ɂeyı heł, nezı̨ theɂą dé t’ok’e naı̨dher honaré, 
ɂëdırı yatı tth’ı neghǫt’á ghónı horı̨łɂı̨h dé, ku t’ą 
dëne CSC tł’esı yatı ́hoghëłnı̨ hutó t’ą betł’esı nayatı ́
PBC hots’ı̨ hotıé degharé nets’erenı̨ lahot’ı̨ dé 
nets’ęn yatı ́heredı ́ha t’ą dëne ɂası nołdher behonıé 
beredı ́ha:

 � T’anełt’é beghaıyé;
 � T’ok’e bedarı̨tą haıyórı̨la;
 � Ku ɂeyı dëne dı̨łtı ́de, t’ąt’e ɂá dı̨łtı ́chu t’ok’e 

ts’ęn dı̨łtı ́sı ghą chu t’anı̨łtha bedarı̨tą yatı chu 
t’oho k’aɂų beredı ́ts’ęn tth’u dëne k’aɂų boghedı ́
ts’ęn dı̨nı̨yá dé ghą yatı;́

 � CSC hots’ı̨ dëne yatı godhé thëłtsı̨ dé dëne t’ok’e 
boghedı ́Immıgratıon chu Refugee Protectıon Act 
dëne ɂëładųne nęnę hots’ı̨ thëheshá dé t’ąt’u 
dądéł ha ɂerıhtł’ıs nedhe hots’ı̨ yatı ́beredı ́ts’ęn 
tth’u dëne heł kohodı ́hoɂą;

 � Ku t’ą dëne bedarı̨tą ̨k’ı t’ąt’u ɂá sughú ha 
honełtęn hutó hılchu dé;

 � Ku t’a dué nołther sı chu t’a dué nołther k’oją 
t’a hulɂą k’́ı;

 � T’a dzı̨ne be nųt’ą behayatı ́ha PBC yerenı̨ xá;
 � Ku ɂëdırı dëne k’ı beredı ́ha horeké huto horeké 

hılé dé PBC hots’ı̨ dëne ts’ęn;
 � Ku ɂëdırı dëne k’ı ́PBC hots’ęn yatı ́godhé horéké 

ha dé ku ɂeyı bek’enayatı ́ha t’anodher; chu

 � T’ąt’é ɂa ɂëdırı dëne beghą yatı ́dé dëne nalé hılé 
horelı̨h ha horeké dé t’ąt’é ɂá ɂëdırı yatı 140(1) 
hultá dëne ɂëłots’elë hots’ęn benaredı ́ha 
Correctıons chu Condıtıonal Release Act (CCRA) 
hots’ı̨ ɂerıhtł’ıs nedhe gharé.

Ku ɂëdırı yatıé tth’ı nets’ęn beredı ́ghonı̨ t’ą dëne 
k’oldhere k’ı PBC1 huto t’ą k’oldere CSC2:

 � T’a dzı̨ne k’e ɂëdırı dëne benaredı ́ha ɂëłots’ele 
hots’ęn huto la ha tı̨ghá huto parole ɂëłotsele 
ɂëdogólnı̨ hel beredı ́chu t’oho bedaharetı̨ ha;

 � Ku t’a yatı ́ɂá ɂëdoghólnı̨ t’oho thılé ts’ęn hulé 
ha beghǫt’á, la ha hu, beredı ́parole ɂá chu t’oho 
benaredı ́ha t’ąt’e ɂá thılé ts’ęn hulé ha beghǫt’á; 
chu

 � T’ok’e ts’ęn heghá ha thılé ts’ęn hulé ha, la bası 
hu, parole ɂá beredı ́dé, chu t’oho benaredı ́chu 
t’ok’e dëne t’ą ɂësǫlá ts’ı̨dhılé hoɂı̨ dé dąlı̨ ha 
ɂeyer ts’ęn hegalı ́dé.

1 ku t’ą dëne k’oldhere PBC hots’ı̨ (hutó t’ą̨́ helɂa sı) betł’esı sı t’ąt’u 
neyatıé t’ą dëne ɂası nołdher datedhe lahot’ı̨ dé netëdhe yatı hołé ghonı̨.

2 ku ɂëdırı k’oldhere k’ı ́CSC hë(huto t’ą yeba yałtı)́ hanı̨dhęn hu horelyų 
dëne ha horełnı̨ ghonı̨ ɂá ɂëdırı yatı beredı ́dé

Ku t’oho ɂëdırı yatı nets’ęn nı̨lyá dé CSC hots’ı̨ 
k’oldere bets’ı̨ yatı nets’ęn 14 dzı̨ne dëne benaredı ́
ha nųt’ą dé yatı ́neghą nı̨t’á ha t’oho benaredı ghonı̨ 
ha. Ku ɂałų t’ą K’older CSC hots’ı̨ nets’ęn yatı nı̨ɂá 
hoɂą ɂëdırı yatı ́dı̨t’á hadé hotthe ts’ęn tth’u.
Ku t’ą dëne ɂësǫnǫłther k’ı provıncıal dëne darı̨lá 
ts’ęn dı̨łtı̨ dé, yatı neghą nı̨t’á ghonı̨ t’ok’e ts’ęn ɂeyı 
dëne dı̨łtı̨ ts’ęn chu t’ok’e bedarı̨tą ghą yatı ́heł.
Ɂa nezı thëɂą ɂá, t’oho losı nezı narı̨ɂá horı̨lı̨h dé neba 
hoɂąsı t’ą dëne ɂësónı̨lá sı beghą.

Ku ɂałų yatı horı̨lı̨h dé dëne 
hodoghółnı̨ bedarı̨tą hots’ı̨ 
benaredı ́ts’ęn tth’u Parole 
Board Canada hots’ı̨:
T’ą losı dëne t’oho losı yatı horelɂı̨h de ba hoɂąsı 
dëne t’ą dëne ɂësǫlá sı beghą t’a PBC t’ayı̨lá sı ghą 
chu PBC t’ok’e yatı k’onı ́hots’ı̨. Ku ɂëdırı yatı k’onı k’ı 
t’a yatı gharé benaredı ́ghą hųlı̨ chu t’oho bedanarętı̨ 
ha dzı̨ne nı̨t’ą hu bek’onı ́hu t’ąt’e ɂa horeké nadłı̨ 
ha PBC hots’ı̨ t’ats’edı ́sı ku hotıe boghedı ́hoɂą t’ą 
losı yeɂı̨h ch’a dëne ɂësǫ̨́lé ch’a dąlı̨ ha dëne hotıe 
ɂëdoghëlnı ́de.

Nëyatıé dıtth’agh hoɂą t’ąt’u 
dëne darı̨tą chu benaredı ́
de há
CSC chu PBC hots’ı̨ dëne haradı ́hu t’oho losı dëne 
nuhets’ęn yatı nı̨ɂá horelı̨h dé ba hoɂąsı sughua hoɂą 
há t’ąt’é ɂa due hanı̨lyá sı bası ́horelyų nénaré tth’ı 
dëne ha sughua hoɂą. Ku t’ą dëne ɂesólyá k’ı ́t’oho 
losı ba hoɂąsı ́yatıe hełtsı chu yatı CSC chu PBC hots’ı̨ 
dëne gharęɂá ha. Ku ɂałų yatı horı̨ké tth’ı neba hoɂąsı ́
chu nenalı ́behayatı horı̨łı̨h tth’ı dé hutó PBC t’a 
yatı thëłtsı̨ neɂı̨h horı̨łı̨h dé neba hoɂąsı, t’ąt’u neba 
horená ghı̨lé chu t’ąt’u tsąmba ɂá huto (t’a nets’ı̨ 
ɂası hesdołı̨ chu t’a neghą hulé sı bası)́ ɂëdırı dëne 
t’anółther ts’ı̨ ɂá. Ku ɂeyı datedhe tth’ı ɂerıhtł’ıs nadá 
nełtsı ́horı̨lı̨h huto yatı naltsı tth’ı horı̨lı̨h de neba 
hoɂąsı PBC bets’ęn ha t’oho ɂëdırı dëne beghą yatı dé 
benarëdı ́ts’ęn tth’u. Ku t’a ghą yatı thı̨łtsı sı beghą 
ɂerıhtł’ıs tth’ı detł’ıs hoɂą. PBC hots’ı̨ dëne hotthe 
ts’ęn tth’u neyatı ́ghą ɂerıhtł’ıs holı̨ sı 30 dzı̨ne ts’ęn 
tth’u beghą nı̨lyé hoɂą nayatı ts’ęn tth’u, ku bëk’e 
dëne yatı k’e yatı t’oreɂá hadé, 45 dzı̨ne ts’ęn tth’u 
hanëlé hoɂą.
Ku ɂałų tsąmba horı̨łı̨h dé dëne ts’edı ha tsąmba 
hųlı̨ sı Canada hots’ı̨ dënesı̨yanı̨łtı dëne ha k’oldé 
beł Justıce Canada beł, t’oho PBC dëne nadayałtı t’ą 

dëne ɂesǫnı̨lá sı beghą. Kulı hotthe CSC chu PBC beł 
nezı thëɂą hoɂą nets’edı ́horı̨łı̨h tsąmba ɂa. Ku ɂëdırı 
tsąmba thëɂą k’ı dëne nets’énı̨ ha horı̨łı̨h de bets’edı 
tth’ı ha hoɂąsı t’oho PBC nadayałtı dé.
Ku ɂałų ɂëdırı ghą yatı hųłɂá horı̨łı̨h dé ɂeją yatı hųlı̨ 
sı tsątsąne benı̨ hųlı̨ k’e dënesıyanı̨łtı dëne bets’ı̨ 
Canada Justıce hulyé ɂeją: justice.gc.ca/eng/fund-
fina/cj-jp/fund-fond/attend-audience.html

Ku t’a yatı thı̨tsı̨ k’ı t’ą dëne 
ɂesǫnı̨lá beł yatı nı̨t’á ha 
husą?
Ku neghą t’a yatı hųlı̨ sı t’ok’e naı̨dher hu nets’ı̨ 
beyeyatı huto t’ąt’u nųlɂá dąlı̨ ghą yatı t’ą dëne 
ɂesǫnı̨lá beł yatı kohodı ́haılé. Ku t’a nıh k’e bet’a ɂası 
sëhóɂą ts’ı̨ ɂerıhtł’ıs gharé CSC chu PBC hadé nahıyé 
neghą yatı herenı ́hoɂą bet’a dëne nı ́hołé ha t’arı̨nı̨ 
chu t’a yatı hųlı̨ sı ɂeyı ghą.

Ku CSC hots’ı̨ dëne ɂedłąt’u 
neyatıe t’orełɂá ɂá?
Ku ɂedırı yatı thı̨tsı̨ dé neghą Vıctım Impact 
Statement hulye t’oho dëne t’ą ̨ɂësǫnı̨lá beghą 
nayaı̨tı,́ CSC hots’ı̨ dëne nets’ı̨ yatı hųlı̨ sı t’oho neł 
yatı holı̨ nı̨sı horelyų ɂëła thëla hası̨. Ku t’oho dëne 
besıýanı̨tı ́hogharé, ɂerıhtł’ıs detł’ıs dąlyé ha hoɂąsı 
bet’a yatı ́CSC ts’ęnı̨ ha benı̨ dałtsı ́ha – t’oho yeghą 
nadé dé ha. Ku neghą yatı t’a hųlı̨ sı CSC chu PBC tth’ı 
betł’alye chu bet’oreɂá hası:́

 � Bet’a dënenı̨ hołé t’ąt’u dëne sı̨yanı̨łtı ́ha chu 
t’ąt’u dëne xa horelyų hoghëdı ́ha;

 � Ku yatı hołé tth’ı ha PBC bets’ęn t’ąt’u t’ą dëne 
beghąnayaı̨tı sı ɂëdoghëlnı ́hel benarëdı ́ha, chu 
t’oho beredı ́dé t’a gharé beredı ́ha yatı bek’e 
nı̨t’á hoɂą chu t’a yatı ́ɂa ɂëdóghólnı ́ha;

 � Ku t’oho benı ́dałtsı ɂëdırı dëne t’alyé ha t’oho la 
hıłchú horelı̨h dé chu ɂëłotsële hulé ha beghǫt’á 
ha; chu

 � Hotıé degharé ɂëdırı dëne t’alyé ha ɂałų 
nahëltth’ı ghonı ́huto bets’édı ́ha ɂası k’enadher 
hoɂą dé.

Ku PBC hots’ı̨ dëne ɂëdłąt’u 
neyatıé t’orełɂá ɂá?
Ku t’a yatıé PBC beł nı̨ɂá k’ı bet’oréɂá sı bet’a yets’énı̨ 
ha t’anı̨lyá dąlı̨ ghą yatı gharé chu t’ąt’u ɂëdırı dëne 
t’anołther yet’a t’ajá sı ghą yenerenı ́ha. Ku ɂëdırı 
yatı k’ı PBC yet’orełdhı ́ha ɂëdırı ɂası nełɂı̨h de dëne 
t’ajá sı ghą;

 � Ku ɂëdırı dëne t’anółther sı bası ɂałų kónółdhı́ 
nadłı̨ ghónı ɂëdoghëłnı̨ heł benaredı ́dé; chu

 � ɂałų yatı ́beghoręt’á t’ąt’u ɂëdoghëlnı ́ha t’oho 
benaredı ́de t’ąt’u boghëdı ha ɂału ɂası nołthı ́
ch’a, ku ɂëdırı dëne nets’ı̨dhılé nadher dé huto 
nelot’ı̨ne hęlı̨ dé t’ąt’u boghëdı ́ɂëdırı gharé.

Ku t’ąt’u ɂëdırı dëne benarédı ́
ts’ęn tth’u t’ąt’u sehudé?
Ku ɂëdırı bası ́dëne ha honejer nı̨dhęn dé ɂëdırı dëne 
t’ąt’u benaredı ́heł ɂëdoghëlnı̨ hoɂą, ɂeyı honaré ɂası 
net’ı̨ tth’ı hoɂą ɂëdırı dëne t’ok’e nodé ts’ęn nı̨dá 
ts’ęn tth’u. Ku ɂeyı nahıé ɂası ɂëdırı sı:

 � hotıé honırı̨nı̨ hoɂą - CSC chu PBC beł nezı nųɂá 
hotthé ts’ęn tth’u;

 � CSC chu PBC t’anı̨dhęn sı beł yatı nųɂá la;
 � Dëne nałtsı ́dëne tth’ı kolųnı̨ la ɂëdırı dëne 

benaredı ́ha; dëne nets’eranı̨ ha horųké la;
 � Dëne nets’eranı ha tth’ı ́hųłɂá la;
 � Ku yatı tth’ı hųłtsı la ɂëdırı dëne bech’ası 

naı̨dher ha nekuę chu t’ok’e dëne naradé sı bası;́
 � Hoketł’á yatı chu ɂerıhtł’ıs k’úłnı̨ begha t’a dëne 

nałtsı dëne netł’ayı̨lá sı, dëne ghą nayatı ́kuę 
chu dëne darı̨lá kuę/parole hots’ı̨ chu t’axą 
nets’ı̨dhılé het’ı̨ dé;

 � Ku t’oho neł due nı̨dhęn nołther dé kudąne 
beghą yatı hųłtsı ́la; chu

 � ɂerıhtł’ıs horųké la nets’ı̨dhılé hoɂı̨ ch’a.

Ku ɂałų ɂëdırı ghą yatı horı̨łı̨h dé ɂëdırı dëne 
benarëdı ́ts’ęn tth’u, ɂëją dëne Natıonal Vıctıms dëne 
ɂesolyá dé ha nadarëłyá nanıhılé bets’ęn dųłtsı ́la 

1-866-525-0554 hots’ęn huto tsątsąne benı̨ hųlı̨ k’é 
nanųtá la ɂeją publicsafety.gc.ca/nov ts’ęn.

KU T’ĄT’U DËNE TS’EDÍ HA 
HOɁĄ ɁEJĄ NĄNÉ HOɁÁ
Canada nask’athé hotıé 
sehóɂą ha hoghëdı ́hoɂą: 
T’ok’e dëne ts’edı ́ha dëne 
hųlı̨
Ku t’a dëne dełtth’ı, betł’esı ́ɂası hetł’el ha nadarełya 
sı, dëne ɂësolyá dé ts’eranı ha Natıonal Offıce hulye, 
ku dëne t’a tha hots’ęn bedarętą ha sı. Ku ɂeyı dëne 
k’ı ɂëdırı ląt’e ɂası k’enaradé sı:

 � dëne yets’ęn dayałtı hodorelɂı̨h dé nanı̨hıle sı 
ɂeją 1-866-525-0554 hots’ęn, ku dëne ɂësolyá 
dé ɂeją dëne ɂëghadalana dëne ts’eranı̨ ha sı, 
t’ok’e losı naı̨dher de kulı yatı ɂa dëne ts’edı ́ha 
hoɂą ts’eré Beschogh nęnę kulı;́

 � ku dëne CSC chu PBC ts’ęn dëne helɂal sı ɂası 
ghą dayałtı ha dé;

 � ku yatı ɂëłełe dëne t’ą dué halyá sı ba, dëne 

nuhets’eranı̨ dąlı chu honesı ́dëne tth’ı ba;
 � ku dëne t’ą due halyá sı hel dayałtı hokëtł’a, ɂeyı 

chu dëne yets’eranı̨ chu honesı ́dëne tth’ı heł;
 � ku dëne t’ą dué halyá sı beyatı tth’ı dıtth’agh 

hoɂą hoketł’a bet’a yatı nedhe hołé ha;
 � ku dëne bąłt’u nıhts’ęn k’olde hel ɂëghadalan 

provınce chu federal hots’ı̨ ɂası nodhı ts’ęn tth’u 
hotthe yek’enadé;

 � hotthe ɂası k’enadé yatı nedhe hołé dëne ha 
sughua hoɂą ha k’oldere hel, Mınıster Publıc 
Safety hots’ı̨ chu dëne due norełtth’er dé ha 
dëne ts’eranı Emergency Prepardness hulye heł, 
ku yatı godhe hołé dé tth’ı dëne heł yatı dałtsı 
CCRA hobası.́

Ku ɂałų ɂëdırı ghą yatı horı̨łı̨h dé ɂëdırı dëne 
benarëdı ́ts’ęn tth’u, ɂëją dëne Natıonal Vıctıms 
dëne ɂesolyá dé ha nadarëłyá tsątsąne benı̨ hųlı̨ k’é 
nanųtá la ɂeją publicsafety.gc.ca/nov ts’ęn.

Dëne darı̨lá nedhe ɂeją nıh 
nask’athé Correctıon Servıce 
Canada hots’ı̨: Dëne ɂësolya 
ts’eranı̨ ha 
Ku t’ą dëne dué halayá sı dënezı ́nałtsı heł CSC hots’ı̨ 
dëne t’ok’e dëne naradé ts’ı̨dhılé heł tth’ı dëne 
ts’eranı̨ ha dëne naradé sı Regıonal Vıctım servıces 
ha k’olde hulye chu dëne ts’eranı̨ ha Vıctıms Servıces 
Offıcers dolyé, betł’esı yatı het’al ha hotthe behayaı̨tı ́
nı̨ 26 hulta k’e ɂerıhtł’ıs nedhe dëne darıl̨a chu dëne 
henaredı ́yatı ́k’e Correctıons chu Condıtıonal Release 
Act hulyé (CCRA) hulyé. Ku ɂeyı dëne k’ı dëne ts’ęn 
yatı nı̨ɂá hu dëne t’ą ɂesolya hots’ı̨ yatı nałtsı hu dëne 
t’a due halya sı horełker dé, dëne heł dayałtı hu dëne 
darı̨la chu dëne henaredı ́dąlı̨ ghą, ku ɂeyı heł CSC 
t’a sughau hok’enadé chu t’ą sehenųt’a ghą dëne hel 
dayałtı łı,́ ku ɂeyı heł tats’ęn nıh ts’ęn k’olde tth’ı hel 
ɂeghadalna provıncıal, terrıtorıal chu federal hel. 
Ku ɂałų beghą horusker nı̨dhęn de CSC ts’ęn dųłtsı 
la nanıhılé 1-866-806-2275 huto tsątsąne benı̨hųlı̨ 
k’e nanųtá la ɂeją: csc-scc.gc.ca/victims-victimes.

Dëne darı̨lá nedhe ɂeją nıh 
nask’athé Correctıon Servıce 
Canada hots’ı̨: dëne ɂëła 
boheł sëhenųt’a ha dëne 
nadarełyá
CSC hots’ı̨ dëne t’ą dëne ɂesǫnı̨la chu ɂëłghąnunúłyé 
horı̨lı̨h dé dëne ha hoɂąsı (VOM) vıctım-offender 
medıatıon hulyé ɂeją dëne k’ąt’u ɂëła ɂası k’enadé 
hodorelı̨h de (RO) Restoratıve Opportunıtıes hulyé. 
VOM hots’ı̨ dëne neba hołɂąsı t’ą dëne due hanı̨lá beł 
yanełtı horı̨lı̨h dé beghąnųnı̨lé ha, ku dëne nets’enı̨ 
heł kolyé ha. Ku ɂëdırı RO ha ɂası k’ı dëne t’anı̨lá sı 
beł yanëłtı ́ha neba hoɂąsı, ɂeyı dé ɂëdı̨nı̨ tth’ı yeghą 
nanedher ha t’a ɂa due hanı̨la sı ghą, ɂeyı ghare 
bedarętı̨ ląt’e ha lá. VOM hekoth de dëne gharé sı t’a 
horelı̨h dąlı̨ ghare sı, ɂerıhtł’ıs holı̨ bası ɂerıhtł’ıs nadá 
holı̨ tth’ı chu dëne ɂëła dełtth’ı heł.
Ku dëne ɂëdırı k’e hedéł hodorelɂı̨h de ɂëdı̨nı̨ 
hanı̨dhęn ɂá dezą RO ts’ı̨ dëne heł. Ku ɂałų beghą 
honı̨rusnı̨ nı̨dhęn dé ɂeją nanı̨hılé ts’ęn dųłtsı ́la  
613-947-7309 hots’ęn, ku tsątsąne benı̨ hųlı̨ 
k’e bets’ęn ɂerųtł’ıs nı̨dhęn de emaıl ɂeją sı 
restorativejustice@csc-scc.gc.ca, ɂeyı huto tsątsąne 

benı̨ hųlı̨ k’e nanustá nı̨dhęn dé ɂeją sı:  
csc-scc.gc.ca/text/rj/index-eng.shtml.

Ku dëne benaredı ́ts’ęn 
tth’u dëne yehadayałtı dëne 
Parole Board Canada hots’ı̨: 
t’ok’e narodé sı ha dëne yatı 
heɂał ha nadarełyá
PBC hots’ı̨ dëne nąnı̨ dëne nuhets’eránı̨ ha nadarełyá 
sı ɂeją honaré Regıonal Communıcatıons Offıcers 
hulyé (RCO) ɂeją nuhenęnę ts’ı̨dhılé narade sı dëne 
ts’eranı ́ha. Ku ɂedırı dëne k’ı nuhezı ́narałtsı hu 
dëne yatı gharąɂá hu t’oho dëne t’a bedarı̨tą t’ąt’u 
benarëdı ́dąlı̨ ghą. Ku ɂëdırı dëne (RCO) k’ı dëne 
heł yatı herenı̨ t’a yatı holı̨ sı t’ą dëne benaredı ́ghą 
t’oho bozeker dé; ku dëne t’ą due halyá sı bets’edı ́
ha tth’ı dëne ts’eranı ́sı; ɂeyı hel dëne t’ą due halyá 
sı hel sehudé yatı ́nałtsı dąlı̨ heł PBC nadayałtı ts’ęn 
tth’u, t’oho PBC hots’ı̨ dëne nadayałtı dé neł dełtth’ı 
nets’eranı̨ ha.
Ku ɂałų ɂëdırı beghą horusker nı̨dhęn dé nanı̨hıle 
dųłtsı la ɂeją hots’ęn PBC 1-866-789-4636, ɂeyı 
huto tsątsąne benı̨hųlı̨ k’e nanųtá la ɂeją:  

canada.ca/en/parole-board/index.html.

Canada bets’ı̨ dënesı̨yanı̨łtı 
ha k’oldé Justıce Canada 
hulyé: dëne t’ą due halyá sı 
ha yatı dałtsı́
PCVI hots’ı̨ dëne ɂeją Canada bets’ı̨ dënesı̨yanı̨łtı 
dëne ha k’oldé Justıce hulyé k’ı dëne natthé hedéł sı 
ɂëdırı ląt’é yatı hołé hadé:

 � t’ą dëne dué halyá sı ts’eranı ́hotıé ɂası henerenı̨ 
ha t’oho dëne beghą nayatı ́chu t’a yatı begharé 
sehoɂą dąlı̨ ha hotıé dëne ts’enı̨;

 � ku t’ą dëne due halyá sı beyatıe hotıé degharé 
naltsı ́hoɂą t’ą yatı ɂëdırı ląt’é ɂası hoghëdı ́gharé 
chu hołé hadé;

 � ku ɂëją nąnehoɂá chu nıh bąnı̨ ɂëdırı ląt’e ɂası 
ghą yatı dé hotıé degharé Canada huto ɂëła 
dųné nęnę t’ahodı ́sı hotıé dëne ha hok’enádé sı.

Ku honesı ́ɂëdırı PVCI t’a dałtsı ́sı ɂëdırı heł sı:́
 � t’ą “dëne dué halyá” sı ha hok’anełta ́ t’a yatı 

nedhe bet’a ɂası sehóɂą chu t’a yatı ɂëdırı gharé 
hoghódı ́nełɂı̨h łı̨ neba;

 � nadanëtá t’ą dëne dué halyá sı bebası ́t’a yatı 

hųlı̨ sı bet’a yatı godhé hołé huto to ɂası nezų 
chu ɂası hodoret’ı̨ hıjá ts’ęn tth’u;

 � ku t’a tsąmba ɂa dëne ts’édı hodoghëłnı, 
ɂëdırı tsąmba k’ı dëne ts’edı chu dëne ha ɂası 
ghëtł’el ha hoɂąsı bet’a ɂası heneredı ́hu dëne 
ts’edı ́hu t’ok’e losı dëne nadé Canada nask’athe 
ɂëyı chu yası tth’ı dëne t’ą due halyá sı ts’eránı̨ 
ha tsąmba thëɂą k’eralnı̨ sı;

 � ku dëne hel tth’ı yatı heɂalı honı́ ɂëłk’ech’a 
ghą ku t’ą dëne due halyá hel t’ąt’u dëne ɂası 
dałtsı ́dąlı̨ hel;

 � honesı́ nıhts’ęn k’olde hel ɂëghadalana ́ ɂeyı 
t’a dëne hel t’a yatı godhe dąlı̨ hųlı̨ sı ghą hotıe 
honı̨rı̨nı̨ nı̨dé dąnı̨dhęn ɂá nuhets’eranı̨; chu

 � dëne heł dayałtı hoketł’a dëne ɂëłk’ech’a heł 
yatı chu ɂası godhe dé ghą.

Ku ɂałų ɂëdırı PCVI ghą honırısnı̨ nı̨dhęn dé ɂeją 
hots’ęn dųłtsı ́la nanıh́ılé 1-866-544-1007 hutó ɂeją 
tsątsąne benı̨ hųlı̨ k’e nanųtá la ɂeją justice.gc.ca/
eng/cj-jp/victims-victimes/index.html.

Ku Canada nask’athé ha 
dëne betł’esı ́nayatı ́Federal 
Ombudsman hulyé t’ą dëne 
ts’eranı̨ ha nadé
Ku ɂëdırı dëne ɂeją ɂëghadalana Federal 
Ombudsman dëne due halyá dé xa nadarełyá sı 
(OFOVC) hulyé tthęnę ts’ęn nadarełyá sı nıh ts’ęn 
k’oldé ɂąsk’athe ts’ęn, ku bela hadé nıhts’ęn k’oldé 
t’a dałtsı hoɂąsı hodoghëłnı̨ ɂëdırı dëne due halyá 
ha. Ku t’a k’oldere nedhe dëne sıyanı̨łtı ́dëne 
Mınıster Justıce ha heł, ku ɂëdırı OFOVC hots’ı̨ dëne, 
nuhets’eranı̨ ha nadé sı ɂëdıre ląt’é ɂasıe heł:

 � dëne hel dayałtı t’a ɂëłk’ech’a nıhts’ęn k’olde 
bets’ı̨ ɂası hųlı̨ sı ghą chu t’a dëne ts’edı ́ha;

 � ku dëne ɂası ghą yałtı horelı̨h de tth’ı ha 
nadarełya ɂëłk’ech’a nıhts’ęn k’oldé ba chu t’a 
yatı ́hųlı̨ dąlı̨ ghą;

 � ku dëne t’ą due halyá sı ts’eranı ́t’ąt’u bets’edı ́
walı sı ha t’ok’e naradé chu provınce nare t’ąt’u 
sughua beł hoɂą ha;

 � Hotthe ɂası nodhı ts’ęn tth’u ɂası kadanetá t’a ɂa 
t’ą dëne due halyá sı bets’edı ́walı sı ha; chu

 � Yatı dałtsı nıhts’ęn k’oldé bets’ęn federal t’ąt’u 
sughua ɂası godhé hołé ha t’ą dëne dué halyá sı ba.

Ku ɂałų ɂëdırı beghą yatı honı̨rı̨nı̨ horı̨lı̨h de ɂeją 
tsątsąne benı̨ hųlı̨ k’e OFOVC bets’ı̨ k’e nanųta la 
www.victimsfirst.gc.ca, ɂeyı huto ɂeją bets’ęn 
dųtł’ıs la emaıl k’e victimsfirst@ombudsman.
gc.ca, huto ɂeją bets’ęn dų̨łtsı ́la 613-954-1651, 
nanıhılé 1-866-481-8429 huto darı̨tł’edh horı̨lı̨h de 
1-877-644-8385 (TTY) huto fax ɂa ɂerıhtł’ıs horı̨lı̨h 
de 613-941-3498 hots’ęn hanela ha neba hoɂąsı.

Ku ɂëdłąt’u yatı nełtsı ha 
neba hoɂą ɂa t’a yatı nełtsı 
ha due hanıĺyá nı̨dhęn dé 
nıhts’ęn k’olde federal hots’ı̨ 
bets’ęn?
Ku ɂëdırı dëne CVBR hots’ı̨ haradı hu ɂëdırı dëne 
t’ą nıhts’ęn k’olde ha ɂëghadalana chu honesı dëne 
ɂeyer honare dëne ts’eranı ́hoɂą due hanılyá dé, neba 
hoɂąsı nets’eranı̨hıle nı̨dhęn de.
Ku ɂeyı dëne nets’eranılé nı̨dhęn dé neba hoɂası ́
beghą yanełtı ha CVBR betł’esı CSC, PBC huto dëne 
nałtsı dëne huto RCMP, huto dëne tł’ule dądel 
hodoghełnı Canadıan Border Agency (CBSA), huto 
Canada bası betł’esı dëne hodoghëłnı Publıc Safety 

(PS) hulyé huto t’a dëne sı̨yanı̨tı ́dëne ha k’olde 
Justıce Canada (JUS) hulye k’ı horelyų beghą yatı 
hustsı ́nı̨dhęn dé neba hoɂąsı dëne ghą nayałtı dëne 
nedhe federal prosecutor huto yeba ɂëghadalana 
huto ɂëdırı dëne Publıc Prosecutıon hots’ı̨ (PPSC) 
Canada hots’ı̨ nı̨dhęn de neba hoɂąsı beghą yatı 
nełtsı horı̨lı̨h de dué hanıĺyá nı̨dhęn de. Ku nıhts’ęn 
k’olde ha dëne nadarełyá k’ı hotıé dëne ts’eranı ́
hoɂą ɂerıhtł’ıs nedhe ɂá, ku neyatıe dıtth’agh hoɂą 
ɂeyı ghare yatı godhe dałtsı ghonı ́ɂa t’ąt’u sughau 
ɂası dałtsı ́ha, ku neyatıé t’orı̨dher de neł korádı ́tth’ı 
hoɂą.
Ku ɂedırı ghą yatı hustsı ́nı̨dhęn dé ɂëdırı hobests’ęn 
CVBR, CSD, RCMP, PS, JUS hoto PPSC ts’ęn ɂeją 
tsątsąne benı̨ hųlı̨ k’e nųłı̨h la ɂeją: justice.gc.ca/
eng/cj-jp/victims-victimes/rights-droits/
complaint-plainte.html. ku ɂëdırı bets’ęn beghą 
yatı hustsı ́nı̨dhęn dé CVBR beghą CBSA beł, 
ɂeją nųłı̨h la, tsątsąne benı̨ hųlı̨ k’e complement, 
comments chu complaınts yatı wastsı nı̨dhęn dé 
tsątsąne benı̨ hųlı̨ k’é: cbsa-asfc.gc.ca/contact/
com-eng.html.


